
БОШ МУҲАРРИР: 

07.00.00-ТАРИХ ФАНЛАРИ: 

Холикулов Ахмаджон Боймахамматович – тарих 
фанлари доктори, Ўзбекистон Миллий 
Университети; 

Габриэльян Софья Ивановна – тарих фанлари 
доктори, доцент, Ўзбекистон Миллий 
Университети. 

иқтисодиёт фанлари доктори, профессор, 

доктори, профессор, Самарқанд давлат 

Азизов Шерзод Ўктамович – иқтисодиёт фанлари 

фанлари доктори, профессор, Самарқанд давлат 

доктори, “Tashkent International University of 
Education” халқаро университети; 

Ҳошимхонов Мўмин – фалсафа фанлари доктори, 
доцент, Жиззах педагогика институти; 

фанлари доктори, доцент, Андижон давлат 

фанлар кафедраси мудири; 

фалсафа фанлари номзоди, доцент, Тошкент 
давлат юридик университети; 

Турдиев Бехруз Собирович – фалсафа фанлари 

фанлари доктори, профессор, Самарқанд давлат 

юридик университети; 

юридик университети; 

фанлар доктори, профессор в.б., Жаҳон 
иқтисодиёти ва дипломатия университети; 

Зулфиқоров Шерзод Хуррамович – юридик 
фанлар доктори, профессор, Ўзбекистон 
Республикаси Жамоат хавфсизлиги 
университети; 

Хайитов Хушвақт Сапарбаевич – юридик фанлар 
доктори, профессор, Ўзбекистон Республикаси 
Президенти ҳузуридаги Давлат бошқаруви 

Асадов Шавкат Ғайбуллаевич – юридик фанлар 
доктори, доцент, Ўзбекистон Республикаси 
Президенти ҳузуридаги Давлат бошқаруви 
академияси; 

Утемуратов Махмут Ажимуратович – юридик 
фанлар номзоди, профессор, Тошкент давлат 
юридик университети; 

Сайдуллаев Шахзод Алиханович – юридик 
фанлар номзоди, профессор, Тошкент давлат 
юридик университети; 

Ҳакимов Комил Бахтиярович – юридик фанлар 
доктори, доцент, Тошкент давлат юридик 
университети; 

Юсупов Сардорбек Баходирович – юридик 
фанлар доктори, доцент, Тошкент давлат 
юридик университети; 

Амиров Зафар Актамович – юридик фанлар 
бўйича фалсафа доктори (PhD), Ўзбекистон 
Республикаси Судьялар олий кенгаши 
ҳузуридаги Судьялар олий мактаби; 

Жўраев Шерзод Юлдашевич – юридик фанлар 
номзоди, доцент, Тошкент давлат юридик 
университети; 

Бабаджанов Атабек Давронбекович – юридик 
фанлар номзоди, доцент, Тошкент давлат 
юридик университети; 

Раҳматов Элёр Жумабоевич - юридик фанлар 
номзоди, Тошкент давлат юридик университети; 

 

13.00.00-ПЕДАГОГИКА ФАНЛАРИ: 

Хашимова Дильдархон Уринбоевна – педагогика 
фанлари доктори, профессор, Тошкент давлат 
юридик университети; 

Ибрагимова Гулнора Хавазматовна – педагогика 
фанлари доктори, профессор, Тошкент давлат 
иқтисодиёт университети; 

Закирова Феруза Махмудовна – педагогика 
фанлари доктори, Тошкент ахборот 
технологиялари университети ҳузуридаги 
педагогик кадрларни қайта тайёрлаш ва 
уларнинг малакасини ошириш тармоқ маркази; 

Каюмова Насиба Ашуровна – педагогика 
фанлари доктори, профессор, Қарши давлат 
университети; 

Тайланова Шохида Зайниевна – педагогика 
фанлари доктори, доцент; 

Жуманиёзова Муҳайё Тожиевна – педагогика 
фанлари доктори, доцент, Ўзбекистон давлат 
жаҳон тиллари университети; 

Ибрахимов Санжар Урунбаевич – педагогика 
фанлари доктори, Иқтисодиёт ва педагогика 
университети; 

Жавлиева Шахноза Баходировна – педагогика 

фанлари бўйича фалсафа доктори (PhD), 

Самарқанд давлат университети;  

Бобомуротова Латофат Элмуродовна - 
педагогика фанлари бўйича фалсафа доктори 
(PhD), Самарқанд давлат университети. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 

Ўзбекистон давлат жаҳон тиллари 
университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

IJTIMOIY-GUMANITAR FANLARNING 
DOLZARB MUAMMOLARI 
4-jild, 6-maxsus son (Avgust, 2024). -270 bet. 

MUNDARIJA 

12.00.00 – YURIDIK FANLAR 

Умарханова Дилдора Шарипхановна 
ЕВРОПА МИНТАҚАСИДА ЖИНОЯТ ИШЛАРИ БЎЙИЧА ХАЛҚАРО ҲАМКОРЛИКНИНГ 
РИВОЖЛАНИШ ТЕНДЕНЦИЯЛАРИ  .........................................................................................................  9-14 

Yakubova Iroda Bahramovna 
MULKIY HUQUQLARNI JAMOAVIY ASOSDA BOSHQARUVCHI TASHKILOTLAR VA 
MUALLIFLAR O‘RTASIDAGI FUQAROLIK-HUQUQIY MUNOSABARTLAR ..................................  15-26 

Собирова Нозимахон 
СИТУАЦИОННОЕ ПРЕДОТВРАЩЕНИЕ АКАДЕМИЧЕСКОЙ НЕДОБРОСОВЕСТНОСТИ: РОЛЬ 
ОБУЧЕНИЯ, МОТИВАЦИИ И ИННОВАЦИОННЫХ ПОДХОДОВ К ОЦЕНКЕ  .........................  27-36 

Йўлдошев Азизжон Эргаш ўғли 
ЖАМИЯТ ВА ДАВЛАТ ИШЛАРИНИ БОШҚАРИШДА ИШТИРОК ЭТИШ  
ҲУҚУҚИНИНГ ҚИЁСИЙ ТАҲЛИЛИ  .......................................................................................................  37-45 

Турсунов Ойбек 
ЭТАПЫ СТАНОВЛЕНИЯ И РАЗВИТИЯ МЕЖДУНАРОДНОГО ВОДНОГО ПРАВА  ..............  46-53 

Ismoilova Aziza Alisher qizi 
MEHNAT MUNOSABATLARIDA GENDER TENGLIKNI TAʼMINLASHDA GENDER HUQUQIY 
EKSPERTIZA AHAMIYATI VA HUQUQIY MUAMMOLARI  ................................................................  54-60 

Safarova Shaxlo Pulatovna 
YANGI O‘ZBEKISTONNING HOZIRGI RIVOJLANISH DAVRIO‘ZGARISHLARINING INSON 
HUQUQLARI TA’LIMINI AMALGA OSHIRISH VA RIVOJIGA TA’SIRI  ............................................  61-67 

Akbaralieva Mukhayo Karamatullo kizi 
CRIMINAL LIABILITY FOR KIDNAPPING IN FOREIGN COUNTRIES .................................................  68-71 

Valijonov Daler Dilshodovich 
PROBLEMS OF COMBATING CORRUPTION: INTERNATIONAL EXPERIENCE  
AND PRACTICE OF EU MEMBERS  ............................................................................................................. 72-76 

Asadov Eldorjon Nizomiddin oʻgʻli 
DAVLAT FUNKSIYALARI VA DAVLAT MOLIYASI O‘ZARO NISBATINING HUQUQIY 
MASALALARI  ....................................................................................................................................................  77-92 

Toʻxtayev Oʻktamjon Zarifjon oʻgʻli 
VAKILLIK INSTITUTINING FUQAROLIK-HUQUQIY TAHLILI  .....................................................  93-103 

Хайдарова Хилола Анваровна 
НАСЛЕДОВАНИЕ ПРАВ НА ОБЪЕКТЫ ИНТЕЛЛЕКТУАЛЬНОЙ СОБСТВЕННОСТИ  ...  104-109 

Рахмонова Мохичехра Нодирбек кизи 
СУВЕРЕНИТЕТ И ЮРИСДИКЦИЯ В КИБЕРПРОСТРАНСТВЕ  ................................................  110-118 

Худайбердиева Шоҳиста Акмал қизи 
ЎЗБЕКИСТОН ВА ТУРКИЯ РЕСПУБЛИКАЛАРИ ЎРТАСИДАГИ ҲАМКОРЛИК ВА 

ҲАМКОРЛИКНИНГ ҲУҚУҚИЙ АСОСЛАРИНИ ТАДҚИҚ ЭТИШДАГИ ИЛМИЙ-НАЗАРИЙ 
ЁНДАШУВЛАР  ............................................................................................................................................  119-129 

Alijonov Ayubjon Qobiljon o‘g‘li 
RAQAMLI IQTISODIY HAMKORLIKNI XALQARO TARTIBGA SOLISH  ..............................  130-136 

Fayzulloyev Shohijaxon Jobirovich 
XALQARO SAVDODA NIZOLARNI HAL QILISH KONSEPSIYASINING RIVOJLANISHI: TARIXIY 
VA ZAMONAVIY YONDASHUVLAR ....................................................................................... 137-141 

Abstract. In recent years, a number of reforms have been implemented worldwide to ensure the protection of 
intellectual property, in particular copyright, and to strengthen its protection. These reforms are related to issues 
such as ensuring the rights and legal interests of authors, putting an end to unauthorized use of copyrighted works, 
fair payment of copyrights, and strengthening accountability measures for copyright violations. In addition, the 
large number of cases of unauthorized use of author's works and non-fair payment of copyright to authors indicate 
the growing need to develop the institution of collective management of author's property rights. In our country, 
there are a number of issues that are waiting for their solution, and the regulation of copyright-legal relations, in 
particular, collective management of copyrights in its protection, and the research of the processes related to the 
copyright contract are an urgent task. In addition, the article focuses on some current problems related to the 
improvement of this institution, international standards of copyright protection and comparative legal analysis of 
national legislation, as well as the opinions of scientists from Uzbekistan and other countries. Proposals and 
recommendations of scientific and practical importance for the development of copyright were put forward. 

MULKIY HUQUQLARNI JAMOAVIY ASOSDA BOSHQARUVCHI 
TASHKILOTLAR VA MUALLIFLAR O‘RTASIDAGI FUQAROLIK-HUQUQIY 
MUNOSABARTLAR 

Yakubova Iroda Bahramovna, 
Toshkent davlat yuridik universiteti “Intellektual mulk huquqi” kafedrasi dotsenti, DSc. 
E-mail: i.yakubova@tsul.uz  

Аnnotatsiya. Soʼnggi yillarda dunyo miqyosida intellektual mulk, xususan, mualliflik huquqi muhofazasini 
taʼminlash va uning himoyasini kuchaytirish boʼyicha bir qator islohotlar amalga oshirilmoqda. Bu islohotlar 
mualliflarning huquq va qonuniy manfaatlarini taʼminlash, mualliflik asarlaridan ruxsatisiz foydalanishga chek 
qoʼyish, mualliflik haqini adolatli toʼlanishi va mualliflik huquqiga oid huquqbuzarliklar uchun javobgarlik 
choralarini kuchaytirish kabi masalalar bilan bogʼliq. Qolaversa, mualliflik asarlaridan ruxsatisiz foydalanish va 
mualliflarga mualliflik haqini adolatli toʼlanmatyotganlik holatlarining koʼpligi muallifning mulkiy huquqlarini 
jamoaviy asosda boshqarish institutini rivojlantirish zaruratining kuchayib borayotganligidan ham dalolat beradi. 
Mamakatimizda oʼz yechimini kutayogan bir qancha masalalar mavjud boʼlib, mualliflik-huquqiy munosabatlarni 
tartibga solish, xususan, uning muhofazasida mualliflik huquqlarini jamoaviy boshqarish va mualliflik shartnomasi 
bilan bogʼliq jarayonlarni tadqiq etish dolzarb vazifa hisoblanadi. Shuninhdek, maqolada ushbu institutni 
takomillashtirish bilan bogʼliq ayrim dolzarb muammolarga, mualliflik huquqini himoya qilishning xalqaro 
standartlariga va milliy qonunchilikning qiyosiy-huquqiy tahliliga, shuningdek, Oʼzbekiston va boshqa 
mamlakatlar olimlarining fikrlariga eʼtibor qaratilgan. Mualliflik huquqini rivojlantirish uchun ilmiy va amaliy 
ahamiyatga ega boʼlgan taklif va tavsiyalar ilgari surildi.  

Soʻnggi yillarda dunyo miqyosida intellektual mulk, xususan, mualliflik huquqi 

muhofazasini taʼminlash va uning himoyasini kuchaytirish boʻyicha bir qator islohotlar amalga 

oshirilmoqda. Bu islohotlar mualliflarning huquq va qonuniy manfaatlarini taʼminlash, 

mualliflik asarlaridan ruxsatisiz foydalanishga chek qoʻyish, mualliflik haqini adolatli toʻlanishi 

va mualliflik huquqiga oid huquqbuzarliklar uchun javobgarlik choralarini kuchaytirish kabi 

masalalar bilan bogʻliq. Qolaversa, mualliflik asarlaridan ruxsatisiz foydalanish va mualliflarga 

mualliflik haqini adolatli toʻlanmatyotganlik holatlarining koʻpligi muallifning mulkiy 

huquqlarini jamoaviy asosda boshqarish institutini rivojlantirish zaruratining kuchayib 

borayotganligidan ham dalolat beradi. Mamlakatimizda oʻz yechimini kutayotgan bir qancha 

masalalar mavjud boʻlib, mualliflik-huquqiy munosabatlarni tartibga solish, xususan, uning 

muhofazasida mualliflik huquqlarini jamoaviy boshqarish va mualliflik shartnomasi bilan 

bogʻliq jarayonlarni tadqiq etish dolzarb vazifa hisoblanadi. 

Mualliflik huquqini jamoaviy boshqarish boʻyicha tashkilotlarning asosiy vazifalari va 

funksiyalari Oʻzbekiston Respublikasining “Mualliflik huquqi va turdosh huquqlar toʻgʻrisida” 

gi qonunda belgilanib qoʻyilgan va ular quyidagilardir: 

1) haq toʻlash bilan bir vaqtda huquq egalariga ularning huquqlaridan foydalanilganligi 

toʻgʻrisidagi maʼlumotlarni oʻz ichiga olgan hisobotlarni taqdim etishi; 

2) ushbu Qonun 58-moddasi birinchi qismining beshinchi xatboshisi qoidalariga 

muvofiq yigʻilgan haqdan faqat huquq egalariga taqsimlash va toʻlash uchun foydalanishi. 

Bunda tashkilot yigʻilgan haqdan bunday haqni yigʻish, taqsimlash va toʻlash boʻyicha oʻzining 

haqiqiy xarajatlarini qoplash summalarini, shuningdek shu tashkilot tomonidan oʻzi qaysi 

huquq egalarining nomidan ish koʻrayotgan boʻlsa, shu huquq egalarining roziligi bilan va 

ularning manfaatlarini koʻzlab tashkil etiladigan maxsus fondlarga yoʻnaltiriladigan 

summalarni chegirib tashlashga haqlidir; 

3) yigʻilgan haq summalarini, ushbu qismning uchinchi xatboshisida nazarda tutilgan 

summalarni chegirib tashlagan holda, asarlardan va turdosh huquqlar obyektlaridan amalda 

foydalanilishiga mutanosib ravishda taqsimlashi va muntazam toʻlab borishi; 

4) yigʻilgan haqni bevosita huquq egalariga taqsimlashi hamda toʻlashi va (yoki) uni 

huquq egalariga taqsimlash va toʻlash uchun tegishli toifadagi huquq egalarining manfaatlarini 

ifodalovchi boshqa tashkilotlarga shu tashkilotlar bilan tuzilgan kelishuvlar asosida oʻtkazishi; 

5) talab qilib olinmagan haqni huquq egalarini qidirish choralarini koʻrgan holda, u 

tashkilot hisobiga tushgan sanadan eʼtiboran uch yil mobaynida saqlab turishi shart. 

Koʻrsatilgan muddat tugagach, tashkilot talab qilib olinmagan haqni taqsimlanadigan 

summalarga qoʻshib yuborishga yoki uni tashkilot oʻzi qaysi huquq egalarining nomidan ish 

koʻrayotgan boʻlsa, faqat shu huquq egalarining roziligi bilan va ularning manfaatlarini koʻzlab 

boshqa maqsadlarga qaratishga haqlidir. 

Tashkilotga ushbu Qonun 58-moddasi birinchi qismining beshinchi xatboshisida 

nazarda tutilgan haqni yigʻishga nisbatan vakolatlar bermagan huquq egalari amalga oshirilgan 

taqsimlashga muvofiq ularga tegishli haqning toʻlanishini, shuningdek oʻz asarlarini yoki 

turdosh huquqlar obyektlarini bu tashkilot tomonidan foydalanuvchilarga taqdim etilgan 

shartnomalardan chiqarib tashlashni tashkilotdan talab qilishga haqlidir. 

Mulkiy huquqlarni jamoaviy asosda boshqaruvchi tashkilot zimmasida huquq egalari 

bilan tuzilgan shartnomalar asosida va qonunchilikka muvofiq boshqa majburiyatlar ham 

boʻlishi mumkin [1]. 

Tashkilotning asosiy funksiyalarining mazmuni kelajakda mualliflik huquqini jamoaviy 

boshqarish boʻyicha tashkilotlarning asosiy faoliyatini huquqiy oʻrganish jarayonida ochib 

beriladi. Endi mualliflik huquqini jamoaviy boshqarish boʻyicha tashkilotning “boshqa faoliyati” 

nimadan iborat ekanligiga toʻxtalib oʻtish kerak. 

Mualliflik huquqini jamoaviy boshqarishdan tashqari, butun dunyo boʻylab koʻplab 

mualliflik jamiyatlari oʻzlarining asosiy ishlari bilan chambarchas bogʻliq boʻlgan boshqa 

faoliyat bilan shugʻullanadilar. Bu, birinchi navbatda, milliy repertuarni targʻib qilish boʻyicha 

agentlik faoliyati, milliy madaniyatni moliyaviy qoʻllab-quvvatlash turli shakllarda boʻlishi 

mumkin (tanlovlar tashkil etish, grantlar tashkil etish va boshqalar). Ushbu turdagi ish ularning 

faoliyatining asosiy maqsadi — mualliflik huquqini jamoaviy boshqarish bilan zid kelmaydi, 

deb aytiladi. Bunday holda, xarajatlar undirilgan mukofot hisobiga emas, balki asarni targʻib 

qilishdan manfaatdor boʻlgan mualliflik huquqi egalarining komissiyalari yoki boshqa resurslar 

(masalan, xususiy yoki davlat subsidiyalari) hisobidan toʻlanadi [2, 97].  

Oʻzbekiston Respublikasi huquqlarni jamoaviy boshqarish tashkilotlari tijorat faoliyati 

bilan shugʻullanishga haqli emas (Qonunning 56-moddasi 2-bandi). Amaldagi qonunchilikning 

ushbu qoidasi hech qanday istisnolarga yoʻl qoʻymaydi. Jamoaviy boshqaruv tashkilotining 

asosiy funksiyalari tijorat faoliyat bilan bevosita bogʻliq boʻlsa ham, u bunday faoliyatni amalga 

oshirishga haqli emas. 

OʻzR FKning 97-moddasining 2-qismiga binoan, Mutlaq huquq obyekti boʻlgan 

intellektual faoliyat natijalari va oʻziga xos vositalaridan uchinchi shaxslar huquq egasining 

ruxsati bilangina foydalanishlari mumkin. Biroq, Oʻzbekiston Respublikasi “Mualliflik huquqi 

va turdosh huquqlar toʻgʻrisida”gi qonunining 58-moddasiga binoan, Mulkiy huquqlarni 

jamoaviy asosda boshqaruvchi tashkilot oʻzi qaysi huquq egalarining nomidan ish koʻrayotgan 

boʻlsa, shu huquq egalarining nomidan va ulardan olingan vakolatlar asosida quyidagi 

huquqlarga ega boʻladi: 

toʻlanadigan haq miqdorini va shartnomalarning tuzilishiga doir boshqa shartlarni 

foydalanuvchilar bilan kelishib olish; 

bunday tashkilot boshqarayotgan huquqlardan foydalanish uchun foydalanuvchilar 

bilan shartnomalar tuzish; 

tashkilot toʻlanadigan haqni yigʻish bilan ushbu Qonunda nazarda tutilgan hollarda 

shartnoma tuzmasdan shugʻullangan taqdirda, bunday haq miqdorini foydalanuvchilar bilan 

kelishib olish; 

shartnomalarda nazarda tutilgan haqni va (yoki) ushbu qismning toʻrtinchi xatboshisida 

nazarda tutilgan haqni yigʻish, taqsimlash va toʻlash; 

bunday tashkilot oʻzi boshqarayotgan huquqlarni himoya qilish uchun zarur boʻladigan 

har qanday yuridik harakatlarni bajarish; 

shunday tashkilot tomonidan belgilangan tartibda asarlarni va (yoki) turdosh huquqlar 

obyektlarini, shuningdek asarlarga va (yoki) turdosh huquqlar obyektlariga boʻlgan huquqlarni 

boshqa shaxsga oʻtkazish toʻgʻrisidagi shartnomalarni roʻyxatga olishni va (yoki) saqlashga 

topshirishni amalga oshirish. 

Mualliflik huquqi egasining roziligisiz ham amalga oshirish mumkin boʻlgan, mualliflik 

huquqini jamoaviy boshqarish imkoniyatini yaratadigan qoidalar Qonunda nazarda tutilgan 

istisno boʻlib, u maʼlum darajada mualliflik huquqi egalarining manfaatlarini buzishi ham 

mumkin, chunki muallifning mualliflik huquqlari mutlaqlik xususiyatiga egadir. Mualliflik 

huquqi egasi ularni amalga oshirish va himoya qilish imkoniyatini uchinchi shaxsga berishni, 

faqat mualliflik huquqi egasining dastlabki ifodalangan irodasi, maqsadi mavjud boʻlgandagina 

vujudga keladi. Qonunning 58-moddasi mualliflik huquqini jamoaviy boshqarish sohasida 

bunday iroda ifodasini talab qilmaydi, bu esa huquqlarni jamoaviy boshqarish tizimining 

koʻplab tanqidchilariga mualliflik huquqini jamoaviy boshqarishning mohiyati huquq egasiga 

tegishli huquqlarning mutlaqlik xususiyatini qadrsizlantiradi degan fikrga olib kelishi mumkin. 

Biroq, mualliflik huquqi egalari huquqlarining buzilishi bu holatda asoslidir, chunki u 

pirovardida mualliflik huquqi egalarining individual asosda mutlaq mualliflik huquqlarini 

amalga oshirish qiyin boʻlgan asardan foydalanish sohalarida huquqlari va qonuniy 

manfaatlarini himoya qilishga hamda ularning asarlarining jahon repertuariga kirishini 

xohlaydigan butun jamiyat uchun xizmat qiladi. Bu borada qator mualliflarning matbuotda 

bildirilgan tanqidiy mulohazalari bilan qoʻshilib boʻlmaydi, chunki ular na huquqiy nuqtai 

nazardan, na jahon amaliyoti nuqtai nazaridan asossizdir[3, 4650].  

Huquq – shakllangan ijtimoiy munosabatlarni o'z normalarida mustahkamlab, ularni 

samarali tartibga solish vositasi bo'lishi lozim. Dunyodagi ko'plab jamiyatlar, huquqiy tizimlar 

va davlatlarning siyosiy-iqtisodiy tuzilishidagi farqlarga qaramay, "kengaytirilgan" jamoaviy 

boshqaruv sxemasiga asoslanadi. Qonun muualliflik jamiyatlariga asarlardan foydalanishga 

ruxsat berish huquqini taqdim etadi. Bu orqali mualliflik huquqi egalarining hamda insoniyat 

madaniyatining muhim qismi bo'lgan asarlardan foydalanishni istagan shaxslarning huquqlari 

va qonuniy manfaatlari himoya qilinadi.  

Mualliflik huquqi va turdosh huquqlarni jamoaviy boshqarish boʻyicha BIMT 

tavsiyalarida (259-band) aytilishicha, “agar jamoaviy boshqaruv tashkilotlariga umumiy (keng 

doirali) litsenziyalar berish huquqi berilmasa, jamoaviy boshqaruv tizimi buziladi va ular butun 

repertuarlariga tegishli boʻlgan asarlarni alohida-alohida tasdiqlashlari va har bir huquq 

egalaridan u uchun roziligini olishlari shart boʻlib qoladi, eng qiyini ushbu tashkilotlar muayyan 

mualliflik huquqi egalaridan muayyan asarlarga boʻlgan huquqlarni boshqarish vakolatini 

olganligi haqida qonuniy asoslarni isbotlab berishga majbur boʻlib qolishadi” [4, 83]. 

Huquq egasi va tashkilot o'rtasidagi aloqalar shakllanishi borasida turli qarashlar 

mavjud. Bu fikrlar hozirda jahon mualliflik jamiyatlari faoliyat yuritayotgan amaliy huquqiy 

yo'nalishlardir. Ushbu masalani chuqur o'rganib, jahon tajribasini tahlil qilish va 

mamlakatimizdagi amaldagi qonunchilikni hisobga olgan holda, O'zbekistonda huquqlarni 

jamoaviy boshqarish bo'yicha mualliflik tashkilotlari qanday rivojlanayotganini aniqlashga 

harakat qilamiz. 

Bunday munosabatlarning huquqiy mohiyatini sub'ektlari doirasi, mazmuni va yuzaga 

kelish sabablari nuqtai nazaridan tahlil qilish orqali to'liqroq yoritish mumkin. Qonunning 57-

moddasi 1-qismiga ko'ra, mulkiy huquqlarni jamoaviy asosda boshqarish vakolatlari huquq 

egalari tomonidan ixtiyoriy ravishda yozma shartnomalar asosida, shuningdek boshqa 

tashkilotlar (jumladan, xorijiy tashkilotlar) bilan tuzilgan tegishli shartnomalar bo'yicha 

beriladi. 

Shuningdek, qonunga koʻra, muallif yoki boshqa huquq egasi mulkiy huquqlarni 

jamoaviy asosda boshqaruvchi tashkilotga shartnoma boʻyicha oʻz mulkiy huquqlarini amalga 

oshirish uchun vakolatlar berishga haqlidir, tashkilot esa, agar bunda huquqlarni boshqarish 

shu tashkilotning ustavida koʻrsatilgan faoliyatiga taalluqli boʻlsa, bu huquqlarni jamoaviy 

asosda amalga oshirishni oʻz zimmasiga olishi shart. Muallif yoki boshqa huquq egasi oʻz mulkiy 

huquqlari yoki huquqini amalga oshirish vakolatlarini tegishli toifadagi huquq egalarining 

mulkiy huquqlarini jamoaviy asosda boshqaruvchi faqat bitta tashkilotga berishga haqlidir. 

Shu bilan birga, Qonunning 57-moddasi 4-qismiga binoan, mulkiy huquqlarni jamoaviy 

asosda boshqaruvchi tashkilot huquq egalaridan olingan vakolatlar asosida foydalanuvchilar 

bilan asarlardan va turdosh huquqlar obyektlaridan foydalanish uchun shartnomalar tuzadi. 

Shartnomalarning shartlari foydalaniladigan asarlarning yoki turdosh huquqlar obyektlarining 

turi va hajmiga qarab aniqlanadigan bitta toifadagi barcha foydalanuvchilar uchun bir xil 

boʻlishi kerak. Shu asnoda, qonunchilik tashkilotga oʻz nomidan harakat qilish huquqini 

bermagan shaxslar nomidan ham, ularning manfaatlarini koʻzlab ish yuritish huquqini berdi va 

shu bilan birga mualliflik huquqini “kengaytirilgan” jamoaviy boshqarish tizimini joriy qildi. 

Bunday holda, OʻzR FKning 47-bobida nazarda tutilgan huquqiy institut bilan maʼlum bir 

oʻxshashlik mavjud (“Begona shaxsning manfaatini koʻzlab topshiriqsiz harakat qilish”). OʻzR 

FKning 826-moddasiga binoan, “Manfaatdor shaxsga yoki uning mol-mulkiga zarar 

yetkazilishining oldini olish, uning majburiyatlarini bajarish yoki uning qonunga zid boʻlmagan 

boshqa manfaatlarini koʻzlab, uning topshirigʻisiz, boshqa koʻrsatmasisiz yoki oldindan vaʼda 

berilgan roziligisiz qilingan harakatlar (begona shaxsning manfaatini koʻzlab qilingan 

harakatlar) ochiq koʻrinib turgan manfaat yoki foydadan hamda manfaatdor shaxsning haqiqiy 

yoki ehtimol tutilgan niyatlaridan kelib chiqib hamda ishning holatlariga koʻra zarur 

gʻamxoʻrlik va ehtiyotkorlik bilan qilinmogʻi kerak” [5]. Shu bilan birga, boshqa shaxsning 

manfaatlarini koʻzlab, uning topshirigʻisiz harakat qiluvchi shaxs birinchi imkoniyat tugʻilishi 

bilanoq, bu haqda manfaatdor shaxsga xabar berishi shart. Аgar manfaatdor shaxs bu 

harakatlarni maʼqullasa, shundan keyin topshiriq shartnomasi toʻgʻrisidagi qoidalar 

taraflarning munosabatlariga nisbatan qoʻllanadi. (OʻzR FKning 827-moddasi). Bundan 

tashqari, manfaatdor shaxs uni “tasdiqlashi” kerak, yaʼni, oʻz xohish-irodasini, uning 

koʻrsatmasisiz amalga oshirilgan harakatlarni bildirishi lozim. (OʻzR FKning 828, 829-

moddalari). Faqat bu holatda manfaatdor shaxs oʻz manfaatlarini koʻzlab qilgan harakatlari 

uchun huquqiy oqibatlarga olib keladi. 

Mualliflik huquqlarini "kengaytirilgan" jamoaviy boshqarish tizimida, tashkilotlar 

mualliflar va foydalanuvchilar o'rtasida ko'prik vazifasini o'taydi. Ular ko'plab litsenziya 

shartnomalari va bitimlarni boshqaradi, shuningdek mualliflik huquqi egalarining 

manfaatlarini himoya qiladi. Biroq, har bir muallif bilan alohida kelishuvga erishish amalda 

mumkin emas. Bu jarayonni "begona shaxsning manfaatini ko'zlab topshiriqsiz harakat qilish" 

deb ta'riflash noto'g'ri bo'ladi. Chunki tashkilotlar qonuniy vakolat asosida ish yuritadi va 

mualliflarning huquqlarini samarali himoya qilish uchun zarur bo'lgan keng qamrovli faoliyatni 

amalga oshiradi. Bu tizim mualliflik huquqlarini boshqarishning zamonaviy va samarali usuli 

hisoblanadi. 

OʻzR FKning 129-moddasiga koʻra, ishonchnomaga, qonunga, sud qaroriga yoki vakil 

qilingan davlat organining hujjatiga asoslangan vakolat bilan bir shaxs (vakil) tomonidan 

boshqa shaxs (vakolat beruvchi) nomidan tuzilgan bitim vakolat beruvchiga nisbatan fuqarolik 

huquq va majburiyatlarini bevosita vujudga keltiradi, oʻzgartiradi va bekor qiladi. 

Fuqarolik huquqida vakillik ixtiyoriy va qonuniy asosda bo'lishi mumkin. Bu tasnif 

vakillikning kelib chiqish sabablariga asoslanadi. Mualliflik huquqini jamoaviy boshqarish 

sohasida qonun har ikkala turdagi vakillikni tan oladi. 

"Kengaytirilgan" jamoaviy boshqarish tizimining o'ziga xos jihati shundaki, 

tashkilotning huquq egalari nomidan faoliyat yuritish vakolatlari ikki manbaga tayanadi: 

shartnoma va O'zbekiston Respublikasining amaldagi qonun hujjatlari. Bu tizim tashkilotlarga 

keng qamrovli vakolatlar beradi, shu bilan birga huquq egalarining manfaatlarini himoya 

qilishning samarali mexanizmini ta'minlaydi. Bunday yondashuv mualliflik huquqlarini 

boshqarishda muvozanatni saqlash va barcha tomonlarning manfaatlarini inobatga olishga 

yordam beradi.  

“Vakillik” tushunchasiga eng muvaffaqiyatli taʼrifni E.L. Nevzgodina beradi: “Vakillik … 

nomulkiy tashkiliy huquqiy munosabatlar boʻlib, unga koʻra bir shaxs (vakil) tomonidan boshqa 

shaxs (vakillik qilingan) nomidan ushbu harakatlarning vakillik xususiyatini bilgan uchinchi 

shaxslarga nisbatan amalga oshiriladigan huquqiy harakatlar, uchinchi shaxslar bilan 

munosabatlarida bevosita vakili boʻlgan shaxs uchun huquq va majburiyatlarning paydo 

boʻlishiga, oʻzgarishiga yoki bekor qilinishiga olib keladi[6, 31].  

“Vakolat” tushunchasi nuqtai nazaridan uning huquqiy mohiyatini aniqlash zarur. 

Fuqarolik huquqi fanida bu masala boʻyicha aniq fikrlar mavjud emas. Mavjud nuqtai nazarlar 

orasida uchta asosiy tushunchani ajratib koʻrsatish kerak. “Huquqiy layoqatning paydo boʻlishi” 

tushunchasi, uning tarafdori V.А. Ryasentsev hokimiyatni [7, 7] “fuqarolik huquqiy layoqatining 

namoyon boʻlishi va boshqa shaxs nomidan harakat qilish qobiliyatidan iborat” deb taʼriflaydi. 

Keyinchalik, V.А. Ryasentsev vakolat, garchi oʻziga xos boʻlsa ham, lekin subyektiv huquqdir, 

degan xulosaga keldi.  

O.A.Krasavchikova vakillik tizimida uchta tarkibiy qismni koʻrsatadi: 

1) vakil bilan vakillik beruvchi oʻrtasidagi ichki tashkiliy zaruriy huquqiy munosabatlar, 

buning natijasida vakilga vakolat beriladi; 2) bitim tuzish yoki boshqa huquqiy harakatlarni 

amalga oshirish jarayonida vakil va uchinchi shaxs oʻrtasidagi tashqi huquqiy munosabatlar; 3) 

vakillik beruvchi va uchinchi shaxs oʻrtasidagi huquqiy munosabatlar — ichki va tashqi 

munosabatlarni amalga oshirish natijasi[8, 56-57]. E.JI. Nevzgodina, bu boradagi vakolatning 

nisbiy ichki huquqiy munosabatlarining elementi sifatida qaraydi. Shu bilan birga, vakolat 

mutlaq huquqiy munosabatlarning elementi hisoblanib, unga koʻra har kim vakilning 

vakolatlarini amalga oshirishiga aralashmaslikka majburdir[9, 18]. 

Huquqlarni “kengaytirilgan” jamoaviy boshqarish sohasidagi vakillik institutini 

oʻrganish shuni koʻrsatadiki, bu holda yuqorida aytib oʻtilgan vakillikning ayrim belgilari 

mavjud emas. Vakillik bilan bogʻliq har qanday fuqarolik huquqiy munosabatlari qonun yoki 

shartnoma asosida manfaatlarini ifoda etadigan muayyan shaxslar doirasining mavjudligini 

nazarda tutadi. Bunday holda, vakillik beruvchi tomonda shaxslarning noaniq boʻlgan 

koʻpchilikni tashkil qilinganligi bilan bogʻliqligidir. Shunday qilib, “kengaytirilgan” jamoaviy 

boshqaruv holatida, huquq egasi va tashkilot oʻrtasidagi munosabatlar vakillik tomonida 

boʻlgan cheksiz koʻp shaxslar bilan vakillikning fuqarolik-huquqiy munosabatlari ekanligini 

aytishimiz mumkin. Vakil va uchinchi shaxs oʻrtasidagi tashqi huquqiy vakillik munosabatlari 

doirasida foydalanuvchi bilan litsenziya shartnomasini imzolashda mualliflik huquqini 

jamoaviy boshqarish tashkiloti nomidan emas, balki umuman mualliflik huquqi egalarining 

nomaʼlum doirasi nomidan ish yuritadi. Huquqiy munosabatlar doirasida bir tomondan, 

maʼlum bir shaxs, ikkinchi tomondan, cheksiz koʻp shaxslar oʻrtasida huquqiy munosabatlar 

quriladigan holatlar mavjud. Bunga mutlaq munosabatni misol qilib keltirish mumkin [10, 65-

69]. 

Biroq, qonunchilik huquqlarni “kengaytirilgan” jamoaviy boshqarish konsepsiyasini 

kiritgan va shu bilan tashkilot va huquq egalarining cheksiz koʻpligi oʻrtasidagi vakillik 

munosabatlarini oʻrnatgan holda, huquq egalarining qonuniy vakillari sifatida tashkilotlar 

qanday oʻzaro munosabatda boʻlishini aniqlamagan. Shunday qilib, noaniq koʻpchilik vakil 

tomonidan ham yuzaga keladi, chunki mualliflik huquqi egalarining maʼlum bir toifasiga 

nisbatan asarlardan foydalanishning bir sohasida tashkilotlarni yaratish va ularning oʻzaro 

taʼsir qilishning oʻziga xos mexanizmi mavjud emas. Shu munosabat bilan shuni taʼkidlash 

kerakki, taklif qilingan huquqlarni “kengaytirilgan” jamoaviy boshqarish sohasidagi vakillik 

huquqiy munosabatlarining huquqiy tuzilishi, shuningdek, tashkilot va huquq egasi oʻrtasidagi 

huquqiy munosabatlarning boshqa har qanday huquqiy tavsifi hozirda mantiqiy va huquqiy 

jihatdan benuqson boʻlishi mumkin emas, chunki amaldagi milliy qonunchilikda maʼlum bir 

toifaga nisbatan asarlardan foydalanishning bir sohasida mualliflik huquqini boshqaruvchi 

tashkilotlar soni va uni ishlash mexanizmi masalasida boʻshliq mavjuddir[11, 119-123]. 

Vakillikning fuqarolik huquqiy munosabatini huquqlarni “kengaytirilgan” jamoaviy 

boshqarish sohasidagi vakillikdan ajratib turadigan ikkinchi xususiyat shundaki, qonunga 

binoan tashkilot boʻlgan vakil tomonidan oʻz vakolatlarini jamoaviy boshqarish boʻyicha amalga 

oshirish uchinchi shaxslarga nisbatan uning uchun muayyan huquqiy oqibatlarga olib keladi. 

Shunday qilib, Qonunning 57-moddasining 4-bandiga binoan, Mulkiy huquqlarni jamoaviy 

asosda boshqaruvchi tashkilot huquq egalaridan olingan vakolatlar asosida foydalanuvchilar 

bilan asarlardan va turdosh huquqlar obyektlaridan foydalanish uchun shartnomalar 

tuzadi[12]. 

Ushbu xususiyatlarning mavjudligi mulkiy mualliflik huquqlarini jamoaviy boshqarish 

sohasida jamoat (ommaviy) manfaatlarining shaxsiy manfaatlardan ustunligi bilan bogʻliq 

boʻlib, bu, bir tomondan, ularning egalari asarlardan foydalanishning ayrim sohalarida 

ommaviy miqyosda mualliflik huquqini amalga oshirish uchun shart-sharoitlarni yaratish 

zarurati bilan bogʻliq, boshqa tarafdan, televidenie, radio, Internet va hokazolarda koʻplab 

asarlardan foydalanuvchi shaxslar tomonidan mualliflik huquqiga rioya qilishdan 

manfaatdorlikning mavjudligidir. Bunda ommaviy huquq motivatsiyasining ustunligi mulk 

huquqlarini jamoaviy boshqarish sohasida mavjud boʻlgan huquqiy normalarni 

yoʻnaltirishning oʻziga xos xususiyatlarini belgilaydi. Huquqning xususiy va ommaviyga 

boʻlinishi, shuningdek, fuqarolik huquqining bunday boʻlinish doirasidagi oʻrni masalasi ushbu 

tadqiqot mavzusi emas albatta, shu bilan birga, mulk huquqini “kengaytirilgan” jamoaviy 

boshqarishda vakillikning huquqiy munosabatini koʻrib chiqsak, fuqarolik huquqi uchun odatiy 

boʻlmagan vakillik huquqiy munosabatlarining jus dispositivum tamoyiliga, yuzaga kelish 

asoslari, amalga oshirish xususiyatlari va predmet tarkibi nuqtai nazaridan asoslangan 

tuzilishiga eʼtibor qaratish zarur [13].  

Dispositivum tamoyili huquq va majburiyatlar subyektlarining teng huquqiy holatini 

nazarda tutadi, huquqiy munosabatlar, qoida tariqasida, ijtimoiy ijobiy harakatlardan kelib 

chiqadi, huquqni amalga oshirish va himoya qilish esa manfaatdor shaxsning ixtiyoriga koʻra 

amalga oshiriladi. Bunda vakillikning huquqiy munosabati manfaatdor shaxsning mualliflik 

huquqini amalga oshirish va himoya qilish boʻyicha irodasining obyektiv ifodasi mavjudligini 

talab qilmaydi. Qonun tashkilotga cheklanmagan doiradagi mualliflik huquqi egalariga nisbatan 

maʼlum vakolatlar (subektiv huquqlar) roʻyxatini beradi. Shu munosabat bilan biz dispozitivlik 

prinsipidan chetga chiqish haqida gapirishimiz mumkin. M. M. Agarkovning taʼkidlashicha, 

shaxsiy subektiv huquqlar shaxsiy erkinlikning mavjudligi yoki yoʻqligiga qarab, ommaviy yoki 

xususiy boʻlishi mumkin boʻlgan huquqning oʻzini amalga oshirish yoʻnalishi va chegaralarining 

xususiyatlarini belgilab beradi. Agar biz bir butun sifatida huquqiy munosabatlar haqida 

gapiradigan boʻlsak, u holda ular subektiv huquqlarning turli kombinatsiyasi asosida 

shakllangan boʻlib, nafaqat xususiy va ommaviy, balki aralash – xususiy-ommaviy ham boʻlishi 

mumkin[14, 37-41]. 

Jamoaviy boshqaruvlar mualliflik huquqi bilan himoyalangan asarlardan foydalanishga 

ruxsat olish va mukofot pullarini yigʻish va tarqatishning samarali tizimini oʻrnatish orqali 

bunday materialdan muayyan foydalanish uchun tegishli toʻlovlar yoki toʻlovlarni toʻlash 

mexanizmini taqdim etadi. Tanlangan jamoaviy boshqaruvlar ijtimoiy, madaniy va reklama 

xizmatlarini taqdim etadilar. 

Mualliflik huquqi mulkini jamoaviy boshqarishda ishtirok etuvchi tashkilotlarning 

huquqiy shakllari va ularning maqomi turli davlatlarda farq qiladi. Bu xilma-xillik milliy 

qonunchilikning oʻziga xos xususiyatlari, siyosiy, iqtisodiy va ijtimoiy shart-sharoitlari, 

tashkilotning rivojlanish darajasi, mavjud boʻlish muddati bilan bogʻliq. Bu masalalar Belgiya, 

Ispaniya, Fransiya, Italiya, Buyuk Britaniya, Shveytsariya, Germaniya qonunlarida va 

dunyoning bir qator boshqa davlatlarining qonun hujjatlarida oʻz aksini topgan. Baʼzi 

mamlakatlarda maxsus amaliyot kodekslari ishlab chiqilgan (masalan, Аrgentinada — 

Mualliflar Jamiyatiga tegishli 1968-yildagi 17.648-sonli Qonun va Jamiyatga tegishli 1973 

yildagi 20.115-sonli qonun). 

Tashkilotlarni yaratish va faoliyatida mavjud boʻlgan baʼzi tendensiyalar haqida gapirish 

mumkin. Mualliflik huquqlarini jamoaviy boshqarish nodavlat notijorat tashkilotlarining foyda 

olish maqsadini koʻzlamagan huquqlarni jamoaviy boshqarish boʻyicha faoliyati tufayli yuzaga 

kelgan va rivojlanmoqda. Nodavlat notijorat tashkilotlari oʻzlari boshqarishi kerak boʻlgan 

huquqlarning tabiatiga eng mos keladi, deb ishoniladi, chunki ular odatda individual huquq 

egalarining shaxsiy huquqlari bilan shugʻullanadilar, shuningdek, jamoaviy boshqaruv 

predmetini ham hisobga oladilar.  

1936-yildagi Berlin Kongressida Xalqaro Mualliflar va Bastakorlar Jamiyatlari 

Konfederatsiyasi mualliflik huquqini jamoaviy boshqarish boʻyicha tashkilotlarning namunaviy 

nizomlarining asosini tashkil etuvchi asosiy tamoyillarni ishlab chiqdi: 

1. Konfederatsiyaga kiruvchi barcha tashkilotlarga bevosita yoki asosan foyda olish 

maqsadida tijorat va spekulyativ faoliyat bilan shugʻullanishi qatʼiyan man etiladi. 

2. Ushbu konseptsiyaning keng maʼnosida barcha mualliflik jamiyatlari har bir aniq 

holatga qarab yuridik shaxs huquqlariga ega boʻlgan yoki berilmagan xoʻjalik shirkati yoki 

boshqa bunday birlashmaning huquqiy shakli va tuzilishini olishi va saqlashi kerak, lekin ular 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/6 (4) – 2024  

 

23 

hech qanday holatda savdo kompaniyalariga (aksiyadorlik jamiyatlari, trestlar va boshqalar) 

xos boʻlgan shaklni olishga va faoliyatni amalga oshirishga harakat qilmaslik kerak[15]. 

Bir qator mamlakatlarda huquqlarni boshqaruvchi tashkilotning tijorat faoliyatini 

amalga oshira olmasligi toʻgʻrisidagi qoida amaldagi qonun hujjatlarida toʻgʻridan-toʻgʻri qayd 

etilgan (masalan, Oʻzbekiston Respublikasining “Mualliflik huquqi va turdosh huquqlar 

toʻgʻrisida”gi Qonunining 56-moddasi 2-bandi). 

Dunyoning koʻpgina mamlakatlarida nodavlat tashkilotlarda mualliflar 

birlashmalarining eng maqbul huquqiy shakli biznes sheriklik hisoblanadi. Ushbu shakl 

Fransiyada SACD va SACEM tuzilganda qabul qilingan va 1985 yil 3 iyuldagi Qonuni bilan 

mustahkamlangan. Uning 38-moddasining 1-bandida “mualliflar, ijrochilar, fonogrammalar va 

videogrammalar ishlab chiqaruvchilarning huquqlaridan foydalanganlik uchun haq undirish va 

taqsimlash bilan shugʻullanuvchi jamiyatlar xoʻjalik shirkatlari shaklida tuzilsin”, deyilgan. 

Lotin Аmerikasining turli mamlakatlarida xoʻjalik sheriklik modeli qabul qilingan, unda 

jamoaviy boshqaruv tashkilotlari nodavlat tashkiloti deb hisoblanadi (masalan, Аrgentinada — 

ARGENTORES va SADAIC, Braziliyada — UBC). 

Biroq, xoʻjalik sheriklik shakli barcha tashkilotlar tomonidan mualliflik huquqini 

jamoaviy boshqarish uchun qoʻllanilmaydi, chunki bu tashkiliy-huquqiy shakl barcha 

mamlakatlarning qonunchiligida mavjud emas. 30 yildan ortiq vaqt davomida SUISA 

(Shveytsariya) mualliflik kompaniyasining bosh direktori boʻlib ishlagan Ulrich Uchtenhagen 

bunday hollarda jamoaviy boshqaruv tashkilotlariga kooperativning huquqiy shaklini berishni 

taklif qiladi, chunki uning fikricha, aynan shu turdagi tashkilot mualliflarning, shuningdek 

nashriyotlarning jamoaviy boshqaruv tashkilotida ishtirok etishini eng yaxshi taʼminlaydi[16]. 

Belgiya, Norvegiya va Shveytsariyadagi jamoaviy boshqaruv tashkilotlari kooperativ 

shaklni oldi; Аrgentinada ARGENTORES va SADAIC ikkala xoʻjalik shirkati va oʻzaro yordam 

jamiyatlari hisoblanadi. 

Boshqa turdagi jamoaviy boshqaruv tashkilotlari anglo-sakson huquqiy anʼanaga ega 

mamlakatlarda mavjud. Mualliflik huquqi jamiyati ACUM (Isroil) aksiyadorlik jamiyati va 

Buyuk Britaniya Mualliflik huquqi boshqarmasi (PRS) masʼuliyati cheklangan jamiyatidir. 

1939-yilda tashkil etilgan BMI (Broadcast Musik Inc.) [17, 97] oʻziga xos xususiyatga ega 

boʻlib, ijro huquqlari boʻyicha yagona organ boʻlib, kapitali uning musiqiy repertuarining asosiy 

foydalanuvchilari boʻlgan radioeshittirish tashkilotlariga toʻliq tegishlidir. 1969 yilda BMIning 

oʻsha paytdagi vitse-prezidenti kompaniyaning kapitali teleradiokompaniyalarga bir aksiya 

uchun 5 dollarga obuna boʻlganligini yozgan va bu kompaniya oʻzining raqobatbardoshligini 

zaiflashtirish uchun nazoratni egallashni xohlaydigan shaxslar qoʻliga tushmaslik uchun hech 

qachon dividend toʻlamasligini va aksiyalarni sotish maʼlum cheklovlar bilan birga boʻlishini 

nazarda tutgan. Darhaqiqat, BMI hech qachon dividend toʻlamagan. Ushbu kompaniyaning 

aksiyalari hali ham 5 dollarga baholanmoqda va 500 ga yaqin aksiyadorlar hech qanday maxsus 

imtiyozlardan foydalanmagan; ularning aksariyati teleradioeshittirish tashkilotlari xodimlari 

(faol yoki nafaqadagi) yoki ularning barcha ulushlarini depozitga qoʻygan merosxoʻrlaridir[18, 

36-45]. 

Braziliya davlatining “Mualliflik huquqi va turdosh huquqlar toʻgʻrisida”gi 

Qonunining[19] 97-moddasi 1-qismida berilishicha, “Ushbu moddaning amal qilish doirasiga 

kiruvchi uyushmalar ushbu Qonun qoidalariga muvofiq jamoat manfaatlarini nazarda tutuvchi 

faoliyatni amalga oshiradilar va oʻzlarining ijtimoiy funksiyalarini bajaradilar”. 

Xitoy Xalq Respublikasining qonunchiligida esa, huquq egasining oʻzi tomonidan 

samarali amalga oshirilishi qiyinchiliklar bilan bogʻliq boʻlgan huquqlar, xususan, mualliflik 

huquqi toʻgʻrisidagi qonunda nazarda tutilgan ommaviy ijro, namoyish etish, efirga uzatish, 

ijaraga berish, axborot tarmogʻi orqali ommaviy tarqatish va koʻpaytirish huquqlari mualliflik 

huquqini jamoaviy boshqaruviga oʻtkazilishi mumkin”[20]. 

Meksika davlatining 2016-yil “Mualliflik huquqi va turdosh huquqlar toʻgʻrisida”gi 

Qonunining 116-moddasiga binoan, “Jamoaviy boshqaruv jamiyati – bu qonunga muvofiq milliy 

va xorijiy mualliflar va turdosh huquqlar egalarini himoya qilish, shuningdek mualliflik 

huquqidan yoki turdosh huquqlardan foydalanganlik uchun ularning foydasiga olingan 

haqlarni undirish va taqsimlash maqsadida tashkil etilgan notijorat yuridik shaxs”[21]. 

Koreya Respublikasining 2016-yildan boshlab “Mualliflik huquqi toʻgʻrisida” Federal 

qonunining 192-moddasiga binoan, “Mualliflik huquqini boshqarish xizmati” atamasi 

ishlatiladi, yaʼni mulkiy mualliflik huquqi egasi nomidan huquqlarni, masalan, nashr qilish, chop 

etish huquqlari va turdosh huquqlarga boʻlgan mutlaq huquqni yoki ishlab chiquvchilar bilan 

bir xil huquqlarga ega boʻlgan va boshqarishga vakolatli boʻlgan bosh agent yoki tashkilotni 

anglatadi”. 

Yevropa mamlakatlarida jamoa boshqaruvi tashkilotlari asosan nodavlat tashkiloti 

boʻlib, davlat hokimiyati organlari nazorati ostida faoliyat koʻrsatishiga qaramay, ularning bir 

qismi davlat ishtirokida, boshqalari esa yarim davlat xarakteriga ega. 

Italiyaning mualliflik huquqi toʻgʻrisidagi qonunining 57-moddasi dramatik asarlar va 

musiqiy asarlarni ijro etishda mualliflik huquqini boshqarish Italiya Mualliflar va 

nashriyotchilar jamiyati (SIAE) zimmasiga yuklangan. Bu tashkilot nodavlat tashkilot 

hisoblanadi. Uni tuzishda davlat mablagʻlaridan foydalanilmagan. Jamiyat davlatdan yordam 

olmaydi. Tashkilot rahbariyatining aʼzolari uning aʼzolari orasidan uch yil muddatga saylanadi. 

Uning byudjeti va mablagʻlardan foydalanish toʻgʻrisidagi hisoboti Vazirlar Kengashi Prezidiumi 

tomonidan tasdiqlanadi[22, 360]. 

Аmaldagi Oʻzbekiston qonunchiligi mualliflik huquqini jamoaviy boshqarish boʻyicha 

tashkilotlarning tashkiliy-huquqiy shakllarini belgilamaydi. Biroq, qonunchilikning mavjud 

qoidalarini tahlil qilish bizga maʼlum xulosalar chiqarish imkonini beradi. Birinchi navbatda, 

huquqlarni jamoaviy boshqarish tashkiloti alohida huquqiy layoqatga ega boʻlgan yuridik shaxs 

boʻlishi kerak, bu esa asosiy faoliyat turlaridan biri sifatida tadbirkorlik faoliyati bilan 

shugʻullanishga imkon bermaydi (Qonunning 56-moddasi). 

Har qanday nodavlat notijorat tashkilot faoliyatining maqsadi, shu jumladan, jismoniy 

va yuridik shaxslarning huquqlari va qonuniy manfaatlarini, boshqa demokratik qadriyatlarni 

himoya qilish, ijtimoiy, madaniy va maʼrifiy maqsadlarga erishish, maʼnaviy va boshqa 

nomoddiy ehtiyojlarni qondirish, xayriya faoliyatini amalga oshirish uchun hamda boshqa 

ijtimoiy foydali maqsadlarda tuziladi. (“Nodavlat notijorat tashkilotlari toʻgʻrisida” qonunining 

2-moddasi 2-bandi).  

O'zbekistondagi mualliflik huquqlarini jamoaviy boshqarish tizimini rivojlantirish 

jarayonida, Yevropa tajribasiga, ayniqsa Fransiya, Germaniya va Shveytsariya kabi rivojlangan 

davlatlar amaliyotiga e'tibor qaratilmoqda. Bu mamlakatlarda, O'zbekistonda bo'lgani kabi, 

mualliflik huquqlarini jamoaviy boshqaruvchi tashkilotlar odatda a'zolikka asoslangan 

nodavlat tashkilotlar hisoblanadi va ular tijorat faoliyati bilan shug'ullanish huquqiga ega emas. 

Biroq, O'zbekiston qonunchiligi ushbu sohada huquqiy normalarni ishlab chiqishda 

mahalliy siyosiy, iqtisodiy va huquqiy xususiyatlarni inobatga olishi lozim. Bu yondashuv 

O'zbekistonning o'ziga xos sharoitlarini hisobga olgan holda, xalqaro tajribadan samarali 

foydalanish imkonini beradi. Natijada, mamlakatimizda mualliflik huquqlarini himoya 

qilishning samarali va milliy xususiyatlarga mos keluvchi tizimi shakllantirilmoqda. 

Dunyoning koʻplab rivojlangan mamlakatlarida boʻlgani kabi mamlakatimizda ham 

hozirgi vaqtda davlat huquqlarni jamoaviy boshqarish tashkilotlarini shakllantirish va faoliyat 

yuritish jarayonida oʻz ishtirokini minimallashtirishga harakat qilmoqda. Oʻzbekistonda 

ularning shakllanishi jarayoni hali boshlangʻich bosqichda boʻlganligi sababli, ushbu 

tashkilotlar juda koʻp muammolarga duch kelishmoqda. 

Koʻp sonli nizolar huquqlarni jamoaviy boshqarish tashkilotlarini davlat roʻyxatidan 

oʻtkazish jarayoni ustidan davlat tomonidan nazorat qilishning maxsus huquqiy 

mexanizmining yoʻqligi, shuningdek, huquq egalarining asarlardan foydalanishning bir 

sohasida va bir toifasiga nisbatan faoliyat yuritishida jamoaviy tashkilotlarning soni 

toʻgʻrisidagi masala aniq qonun hujjatlarida mustahkamlanmaganligi sababli yuzaga keladi. 

Afsuski, Mualliflik huquqi va turdosh huquqlar toʻgʻrisidagi Qonunning 56-moddasi orqali 

qonun chiqaruvchi aslida dunyoda mavjud boʻlgan huquqlarni jamoaviy boshqarishning 

mumkin boʻlgan variantlarini sanab oʻtish bilan cheklanib qolgan, hamda jamoaviy boshqaruv 

tashkilotlariga oʻzlari uchun huquqlarni jamoaviy boshqarish variantlaridan birini tanlash 

imkoniyatini berdi. Shubhasiz, bunday tanlovni mualliflar jamiyatlarining shakllanish 

tendensiyasini hisobga olgan holda hayot tajribasining oʻzi qilish kerak edi. Qonun qabul 

qilinganiga 15 yildan ortiq vaqt oʻtdi. Bu vaqt ichida huquqlarni jamoaviy boshqarish boʻyicha 

yangi tashkilotlar paydo boʻldi. Biroq, na mualliflar, na boshqa mualliflik huquqi egalari 

oʻzlarining mualliflik huquqlarini birgalikda boshqarishda ulardan hech qanday haqiqiy 

qiymatni olishmagan. Bugungi kunda ommaviy ijro, asarlarni televideniye (radio) eshittirish va 

kabel orqali (shu jumladan Internetda) uzatish, reprografik koʻpaytirish, moddiy asarlarni 

takrorlash sohasida ommaviy axborot vositalari va butun mamlakat boʻylab toʻplangan royalti 

yigʻish va tarqatish mexanizmiga ega boʻlgan mualliflik huquqini amalda boshqaradigan haqiqiy 

kuchli tashkilot mavjud emas. Mualliflik huquqi xizmatlarini jamoaviy boshqarish bozorida 

mavjud tashkilotlarning ish sifati adolatli tanqidga sabab boʻlmoqda va hali ham dunyoda 

mavjud mualliflik huquqi jamiyatlari (masalan, SACEM (Fransiya)) faoliyat yuritadigan 

darajadan juda ham uzoqdir. Bugungi kunga jahon tajribasi shuni koʻrsatadiki, mualliflik 

huquqlarini jamoaviy boshqarish eng muvaffaqiyatlisi huquq egalarining bir toifasiga nisbatan 

asarlardan foydalanishning maʼlum bir sohasida bir tashkilot faoliyatining monopoliyasini 

oʻrnatish boʻladi. 

